
				Trang này đã được hiệu đính, nhưng cần phải được phê chuẩn. 
六



他人籠中物也則奈何壁上之辰鐘己一鳴再鳴而報以大難臨前之時刻而室　

中兄與弟尙狺狺然反唇怒目以相待噫何爲者　

吾今請假數問題以與法人語日兵早晚下越南法母國之兵力財力尙有餘裕　

以助屬地政府之活動乎吾知其必不能也蓋經此第一戰潮之無量損失剜肉　

醫瘡而猶苦不暇何有餘滴以波潤越南耶此其一　日法宣戰之日越南之法　

兵其必能與日人爲决勝之抵抗乎吾知其必不能也在越南之法兵必不能多　

於十年前遼東之俄兵俄前事且然在越之法兵其不免爲旅順之開城明矣此　

其二　日兵抵安南安南之土兵與其官吏果能無開門揖盜前戈反攻之事乎　

吾又知其必不能也南人自入法領以來素不得一日享國民之教育牛馬奴隸　

之資格惟彊是視擇利而趨大砲一轟於西貢東京間起視海天風色稍惡南人　

之歡迎日人殆猶五十年前之歡迎法人無可疑矣此其三　日法開戰法能使　

好友之英國出餘力以援安南乎吾又知其必不能也蓋英法與德奧經此戰禍　

後必爲不共戴天之世讎日大呼於東德必響應於西戰事之波瀾將再湧於全　

歐英海軍决不敢離門庭而爲萬里重洋之赴鬭而况香港與南洋及印度之面　

面攻守英人亦奔命不遑其不得不坐視法領安南之沉沒又其勢也此其四　

日兵抵越法人能保越邊滇粵不協力以驅法乎吾又知其必不能也蓋亞洲之　

支那亦歐洲之士耳其等耳戰潮一起支那人必惟日人所指揮而况安南爲滇　

粤之藩籬支那人爲未來之禍患豫
防勢不得不盛兵越邊分獵場之一角此固　

